
1.  Իրավական ակտի ընդունման անհրաժեշտությունը և ակնկալվող արդյունքը.
Երևան քաղաքի «Հաղթանակ» կամրջի բարեկարգման աշխատանքների ձեռք բերման նպատակով՝ Երևանի քաղաքապետարանիև «ՎիՔեյԳրուպ» ՍՊ և «ԷնՇին» ՍՊընկերությունների /Կոնսորցիում/ հետ 2023 թվականիփետրվարի 20-ին կնքված կապալային աշխատանքների կատարման N «ԵՔ-ԲՄԱՇՁԲ-23/22» ծածկագրով գնման ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է ծավալաթերթ-նախահաշիվը, որտեղ բազալտե չորսվակասալերի տեղադրումը նախատեսված է եղել 10 սմ հաստությամբ: Սակայն փորձաքննություն իրականացված նախագծով բազալտե չորսվակասալերի տեղադրումը նախատեսված է 5 սմ հաստությամբ, քանդման աշխատանքների ծավալները ևս նախատեսված են 5սմ հաստությամբ՝ չորսվակասալերի տեղադրման համար: Նախագծային աշխատանքներ իրականացնող ընկերության կողմից ներկայացված Ծավալաթերթ-նախահաշվում տեղի է ունեցել վրիպակ՝ 5 սմ հաստության փոխարեն նշվել է /գրվել է/ 10 սմ, ինչն անթույլատրելի է կամրջի ծանրաբեռնվածության համար:
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57.1-րդ կետը և այն հանգամանքը, որ Երևան քաղաքի «Հաղթանակ» կամրջի բարեկարգմանաշխատանքների ձեռքբերման նպատակով՝ Երևանի քաղաքապետարանի և «Վի Քեյ Գրուպ» ՍՊ և «Էն Շին» ՍՊ ընկերությունների /Կոնսորցիում/ հետ 2023 թվականի փետրվարի 20-ին կնքված կապալային աշխատանքների կատարման N «ԵՔ-ԲՄԱՇՁԲ-23/22» ծածկագրով գնման պայմանագրում, աշխատանքների փոխարինումն այլ բնութագրեր ունեցող աշխատանքներով միասին գումարային արտահայտությամբ կազմելու են պայմանագրի գնի 70 տոկոսը՝ Նախագծով առաջարկվում է  թույլատրել Երևանի քաղաքապետարանին չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով պայմանավորված աշխատանքների փոխարինման պայմանագրային գնի տասնհինգ տոկոսի սահմանաչափի պահանջը, ինչպես նաև սահմանել աշխատանքների փոխարինումն այլ բնութագրեր ունեցող աշխատանքներով՝ միասին գումարային արտահայտությամբ պայմանագրի գնի 70 տոկոսի չափով: Նախագծով առաջարկվող համադրումները կատարվելու դեպքում 2023 թվականի փետրվարի 20-ին կնքված կապալային աշխատանքների կատարման N «ԵՔ-ԲՄԱՇՁԲ-23/22» ծածկագրով պայմանագրի արժեքը մնում է անփոփոխ:
2. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի  էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավականակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:

